
FÓTBÓLTUR

2 JÓNAS 
TÓR NÆS

(Inn 46. min) Royndi høgri 
bakkurin hevði úr at gera 
við Bernard Berisha allan 
seinna hálvleik. Er fallin 
nakað í støði og plássið er í 
vandin. Er tó altíð tøkur og 
sinnaður at taka eitt tak fyri 
landsliðið. Tað kann blíva 
bjargingin, um talan bara er 
um ein niðurtúr í løtuni.

3 FINNUR 
JUSTINUSSEN

(Inn 68. min) Tóktist lívligur 
og ágangandi løtuna hann 
var á vøllinum. Var í trimum 
førum fyrstur á bóltar inn 
í brotsteigin, og sást renna 
heilt afturin í egnum brots­
teigi og hjálpa til í verju­
støðu. Gav landsliðsvenjar­
anum nakað at hugsa um.

2 PÁLL A. 
KLETTSKARÐ

(Inn 68. min) Var ikki eins 
sjónligur og makkarin í álop­
inum, men kundi verið av­
gerandi, um hann fekk fótin 
á flatt innlegg, men rakti ikki 
bóltin ordiliga. Er í holt við 
eitt gott kappingarár, men er 
enn nakað frá landsliðnum. 

1 BOGI REINERT 
PETERSEN 

(Inn 79. min) Tríggjar min­
uttir á vøllinum, so bleiv 
hann útvístur. Dómarin bíð­
aði helst bara eftir einum 
møguleika, sum Bogi gav 
honum, tá hann strekti seg 
eftir einum bólti, ið hann 
ikki tamdi heilt rætt. Debut 
og út upp á tríggjar minuttir, 
tað gevur sjálvandi eitt 1-tal, 
men til lukku við debutini.

4 RENÉ SHAKI 
JOENSEN

(Inn 85. min) Fekk nógv burt­
urúr fáu minuttinum hann 
var á vøllinum. Bjóðaði av og 
fekk bóltin inn í brotsteigin, 
har vanda støðurnar koma. 
Bíðar enn eftir einum ordilig­
um møguleika á landslið­
num.

2 LARS 
OLSEN

Tá talan er um venjingardyst, 
so skal landsliðsvenjarin 
royna nøkur nýggj ting, ella 
spæla liðið saman. Í hesum 
førinum ber ikki til at siga, at 
nakað av tí riggaði. Kritikk­
urin er, at hann ikki megnar 
at finna eina loysn við lið­
num, tá vit eru í yvirtal. 
Spælið gongur ov seint, men 
vit fáa ikki ferð á spælið.

trondur@sosialurin.fo EINFØLD SNILDA 
KOSTAÐI MÁL

Vit fáa ikki umsett okkara 
til mál, meðan hinir tykj­
ast hava í so lætt spæl, tá 
vit skulu verja. Tá Kosovo 
javnaði upp á eitt frí­
sparks innlegg, sást ein 
veikligi í mátanum, sum 
føroyska liðið verju ein 
slíka støðu.

Sum sæst á myndini, 
so sæst at nummar 23 hjá 
Kosovo stillar seg innan­
fyri føroysku verjuspæl­
ararnar. Sum sæst á mynd 
tvey, so hevur hann til 
uppgávu at skerma ein 

spælara hjá okkum, so tað 
blívur pláss til tveir spæl­
arar hjá Kosovo at renna í 
holið aftanfyri.

Á mynd trý og fýra 
sæst so, at hvørki Odmar 
Færø ella Rógvi Baldvins­
son náa inn í øki hjá Gilla 
Sørensen, sum verður 
skermaður. Tí standa 
tveir spælarar hjá Kosovo 
í kø at stúta bóltin inn.

Slíkar einfaldar snildur 
mugu ikki kosta mál í 
komandi undankapping.

trondur@sosialurin.fo

Kosovo - Føroyar 2-0 (1-0)
1-0 Albert Bunjaku, 44
2-0 Elbasan Rashani, 90+4
Dómarar: Alexandre Boucaut, Frédéric Godelaine, 
Nicolas Ponsar og Erik Lambrechts. Allir úr Belgia.
Volksbank stadion, Frankfurt, Týskland

Føroyar: Gunnar Nielsen - Gilli Rólantsson (Finnur Justinussen, 68.min), 
Rógvi Baldvinsson (René S. Joensen, 85.min), Odmar Færø, Viljormur 
Davidsen - Hallur Hansson, Tróndur Jensen (Jónas Tór Næs, 46.min) 
- Sølvi Vatnhamar (Bogi Reinert Petersen, 79.min), Brandur H. Olsen, 
Kaj Leo í Bartalsstovu - Klæmint A. Olsen (Páll A. Klettskarð, 68.min)
Á bonkinum uttan at koma inn: Teitur M. Gestsson, Tórður 
Thomsen og Jóhan Troest Davidsen(skaddur undir upphiting)
Gul kort: Hallur Hansson, Jónas Tór Næs
Reytt kort: Bogi Reinert Petersen
Venjari: Lars Olsen

Kosovo: Samir Ujkani - Fanol Peredaj, Avni Pepa (Valmir Sulejmani, 
60.min), Bajram Jashanica (Lum Rexhepi, 60.min), Leart Pacarada, 
Hekuran Kreziu (Elbasan Rashani, 79.min), Enis Alushi, Bersant Celina, 
Besar Halimi, Bernard Belisa, Albert Bunjaku (Flamur Kastrati, 85.min)
Á bonkinum uttan at koma inn: Flamur Neziri
Gul kort: Enis Alushi
Reytt kort: Bersant Celina
Venjari: Albert Bunjaki

Landsliðið hevur havt sínar 
trupulleikar við deyðbóltum

Myndir: Hans Erik Danielsen/FSF


